
Türkiyə

“Akkuyu”nun tikintisinə başlanılacaq 
“Akkuyu” 

atom elektrik 
stansiyasının 
tikintisinə 2018-ci 
ildə başlanılacaq. 
Bu barədə Türkiyə 
Atom Enerjisi 
Agentliyinin 
rəsmisi məlumat 
verib. Stansiyada 

işləyənlərin sayı isə min nəfərdən çox olacaq.
Xatırladaq ki, Türkiyənin Mersin vilayətində inşa ediləcək 

bu stansiya barədə Rusiya və Türkiyə hökumətləri arasında 
saziş 2010-cu ildə imzalanıb. 

Xəbəri “Daily sabah newspaper” qəzeti yayıb

İdxal artıb
Türkiyənin xam 

neft idxalı 23,2 faiz ar-
tıb. Türkiyənin Enerji 
Bazarını Tənzimləmə 
Təşkilatının (EPDK) 
məlumatına görə, sent-
yabrda ölkənin dizel 
idxalı 9,9 faiz artaraq 
1 milyon 129 min 
ton olub. Bəhs edilən 
dövrdə ölkənin xam 
neft idxalı 23,2 faiz çoxalaraq, 2 milyon 358 min tona yüksəlib.

Məlumatı “Anadolu” yayıb.

Çin 

Cinayətkar dəstə ifşa olunub
Çinin Quan-

dun vilayətində 
maliyyə 
xidmətləri 
göstərən 
7 nəfərlik 
cinayətkar dəstə 
ifşa olunub. 
Bildirilir ki, Şa-
oquan şəhərində 
bankların birində 
açılmış hesab 

üzərindən qeyri-qanuni olaraq valyuta mübadiləsi fəaliyyəti 
göstərən dəstənin ümumilikdə 3 milyard dollar dövriyyəsi olub.

Xəbəri “Sinxua” verib.

BƏƏ

Sofiya “Bilik elçisi” seçilib

Bu yaxınlarda Səudiyyə Ərəbistanı “vətəndaşlığını almış” 
Sofiya adlı robot Birləşmiş Ərəb Əmirliklərinin (BƏƏ) “bilik 
elçisi” olub. Bu barədə məlumat “Knowledge Summit 2017” 
forumunda açıqlanıb. Qeyd edək ki, BƏƏ hökuməti Sofiyadan 
başqa daha 4 “bilik elçisi” seçib. Sofiyadan fərqli olaraq onlar 
peşəkar mütəxəssislərdir.

Xəbəri SPA agentliyi verib.

İspaniya 

“Qızıl buts” sahibinə təqdim edilib
“Barselona” 

klubunun hücum-
çusu Lionel Messi 
2016-2017-ci illər 
mövsümünün ən 
yaxşı bombardiri kimi 
mükafatlandırılıb. 
Argentinalı futbolçu 
karyerası ərzində 
4-cü dəfə “Qızıl buts” 
mükafatı alıb. Müka-
fat ona Barselonada 
keçirilən mərasimdə 
təqdim edilib. 

Xatırladaq ki, 
“Qızıl buts”un ötən 

ilki sahibi Messinin komanda yoldaşı Luis Suares olub.
Xəbəri “Eurosport” verib.

Hazırladı:  
Elçin ABBASOV, 

“Xalq qəzeti”

ÂÂ Noyabrın 26-da
ÂÂ Bakıda və Abşeron yarımadasında dəyişkən buludlu ola-

caq. Əsasən yağmursuz keçəcək. Səhər bəzi yerlərdə duman 
olacaq. Şimal-qərb küləyi əsəcək, gündüz mülayim cənub-qərb 
küləyi ilə əvəz olunacaq, arabir güclənəcək. Gecə 3-6, gündüz 
10-13, Bakıda gecə 4-6, gündüz 10-12 dərəcə isti olacaq. At-
mosfer təzyiqi normadan yüksək 773 mm civə sütunundan 764 
mm civə sütununa enəcək, nisbi rütubət gecə 70-80, gündüz 
55-60 faiz olacaq.

ÂÂ Naxçıvan Muxtar Respublikasında əsasən yağmursuz 
keçəcək. Qərb küləyi əsəcək, gündüz ayrı-ayrı yerlərdə arabir 
güclənəcək. Gecə 4-9 dərəcə şaxta, gündüz 7-12 dərəcə isti 
olacaq.

ÂÂ Yuxarı Qarabağ: Xankəndi, Şuşa, Xocalı,Xocavənd, 
Qubadlı,Zəngilan,Laçın, Kəlbəcər, həmçinin Daşkəsən-
Gədəbəy rayonlarında əsasən yağmursuz keçəcək. Gecə və 
səhər bəzi yerlərdə duman olacaq. Qərb küləyi əsəcək, gündüz 
ayrı-ayrı yerlərdə arabir güclənəcək. Gecə 4-9 dərəcə şaxta, 
gündüz 2-7 dərəcə isti olacaq.

ÂÂ Qazax, Gəncə, Goranboy, Tərtər, Ağdam, Füzuli, 

Cəbrayıl rayonlarında əsasən yağmursuz keçəcək. Səhər 
bəzi yerlərdə duman olacaq. Qərb küləyi əsəcək, gündüz ayrı-
ayrı yerlərdə arabir güclənəcək. Gecə 2 dərəcə şaxtadan 3 
dərəcəyədək isti, gündüz 9-13 dərəcə isti olacaq.

ÂÂ Balakən, Zaqatala, Qax, Şəki,Oğuz, Qəbələ, İsmayıllı, 
Ağsu, Şamaxı, Siyəzən, Şabran, Xızı, Quba, Xaçmaz, Qusar 
rayonlarında əsasən yağmursuz keçəcək. Gecə və səhər ayrı-
ayrı yerlərdə duman olacaq. Qərb küləyi əsəcək, gündüz ayrı-
ayrı yerlərdə arabir gclənəcək. Gecə 0-5 dərəcə şaxta, gündüz 
7-12 dərəcə isti,dağlarda gecə 0-5 dərəcə şaxta, gündüz 2-7 
dərəcə isti olacaq.

ÂÂ Mərkəzi Aran: Mingəçevir, Yevlax, Göyçay, Ağ-
daş, Kürdəmir, İmişli, Ağcabədi, Beyləqan, Sabirabad, 
Biləsuvar, Saatlı, Şirvan, Hacıqabul, Salyan, Neftçala 
rayonlarında əsasən yağmursuz keçəcək. Gecə və səhər 
ayrı-ayrı yerlərdə duman olacaq. Qərb küləyi əsəcək, gündüz 
ayrı-ayrı yerlərdə arabir güclənəcək. Gecə 0-4, gündüz 9-14 
dərəcə isti olacaq.

ÂÂ Masallı, Yardımlı, Lerik, Lənkəran, Astara rayonlarında 
gün ərzində əsasən yağmursuz keçəcək. Səhər bəzi yerlərdə 
duman olacaq. Qərb küləyi əsəcək, gündüz dağlıq ərazilərdə 
arabir güclənəcək. Gecə 3-6, gündüz 10-13 dərəcə isti, dağlar-
da gecə 0-5 dərəcə şaxta, gündüz 5-10 dərəcə isti olacaq. 

�� Əsrin əvvəllərində “Barselona”nın “Kadet 
B” komandasının oyunçuları bir dəfə də olsun 
“Espanyol”un “Kadet A” komandasına qalib 
gələ bilməmişdilər. Daha canlı və inkişaf etmiş 
bu rəqiblərlə qarşılaşmada göy-zoğalı zolaqlıların 
fiziki gücü və təcrübəsi heç vaxt kifayət etmirdi. 
Messi meydanda görünən gündən bütün bunlar 
dəyişdi. 

2002-ci ildə bu balaca 
argentinalının cəmi 14 yaşı vardı. 
“Biz onların meydanına gəldik və 
qapılarına üç top vurduq”, – deyə 
Belçikanın “Eypen” klubunun 
müdafiəçisi və “Kadet B”nin 
həmin dövrdəki heyətinin kapitanı 
Mark Valiente xatırlayır. 

Əslən Rosariodan olan Messi 
“Barsa”ya iki il tez gəldi və 12 
yaşlı yeniyetmələr komandasına 
yazıldı. Başqa bir müdafiəçi Ro-
bert Françın dediyinə görə, Messi 
“özünü heç kimə təqdim etmədən” 
heyətə qatıldı. 

“Barselona”nın gənclərinə 
yeni qoşulanlardan həmişə 
soruşurlar: “Sən hansı mövqedə 
oynayırsan?” 2002-ci ilin fevra-
lında Rudolf Borrelli Messidən də 
bunu öyrənmək istədi. Leo başını 
qaldırmadan sakitcə cavab verdi: 
“Mən hücumçuyam”.

“O, məni heyrətə sal-
dı”, – deyə Messi ilə bir gündə 
“Barselona”da peyda olan Poxer 
Hiribet həmin günləri yada salır. 
“Çox yaxşı xatırlayıram ki, mən 
kluba öz fiziki göstəricilərimə 
görə düşmüşdüm. 12 yaşında 
mənim boyum 1,7 metr olanda, 
onun boyu metryarımı keçmirdi”. 
Borrellinin komandaya izah etdiyi 
kimi, Messi “uzaqdan” 10 nömrə 
idi. Valiente deyir ki, o zaman La 
Masiyaya uzaq ölkələrdən heç 
kim gəlmirdi. Ancaq Messi istisna 
idi. Hələ topa düz-əməlli toxun-
mağa macal tapmamış, hamının 
diqqətini özünə çəkdi və anlatdı 
ki, o, başqalarına bənzəmir. 

Leoya meydanda özünün “xü-
susi” olduğunu sübut etməyə, elə 
də çox vaxt lazım gəlmədi. Həmin 

dövrdə onu, əsas ulduzlardan 
biri hesab edilən Sesk Fabreqas-
la hucuma buraxdılar. “Seskdə 
istedad var idi. O ustalıqla oyunu 
“oxuyurdu”. “Kvadratlarda” heç 
vaxt düzgün mövqe tutmurdu, 
amma həmişə başqalarından 
topu almaqda fəndgir olduğunu 
göstərirdi”.

Amma o zaman hamını heyran 
edən Fabreqas deyildi. Messi 
həqiqətən tam fərqli bir oyunçu idi. 
“Bizi həmişə topa bir- iki toxu-
nuşla oynamağı öyrədirdilər. Ən 
gənc vaxtlardan topa nəzarətə və 
ötürmələrlə oynamağa öyrəşmişdik 
ki, top sürətlə hərəkət etsin. Elə 
bu zaman dörd-beş ötürmə ilə 
topu özündə saxlamağı bacaran 
balaca bir oğlan peyda oldu və 
bunu ustalıqla, bizim ötürməyə sərf 
etdiyimiz vaxtda etdi”. 

Ancaq məşq heç də əsl oyun 
deyildi. Messiyə özünü oyunda 
göstərmək lazım idi. İki onillikdən 
artıq kanteranın əfsanəvi rəhbəri 
olan Albert Benayqasa tələsmək 
lazım idi. Çünki, əgər Messi yaxın 
iki matçda oynamasaydı, o zaman 
18 yaşlılarla oynamaq imkanını 
itirəcəkdi. 

İlk oyun 2001-ci il martın 
7-də “Ampost”a qarşı oldu. 
Əlbəttə, Messi öz qolunu vurdu. 
Ancaq şöhrətin bu debütü qonaq 
meydandakı görüşdə onun ayaq 
sümüyünün zədələnməsindən 
sonra başa çata bilərdi. İndiyə 
qədər bu, argentinalının yeganə 
belə zədəsidir. Ancaq o zaman 
“Barselona”da bunu heç ağıllarına 
belə gətirə bilməzdilər. Klubda 
oyunçunun təkcə bəstəboy yox, 
həm də çox çəlimsiz olmasından 

narahat idilər. Bununla da hər şey 
bitdi – “İnfantil B” komandasının 
qapısı onun üzünə bağlandı.

Leo zədəsini sağaltdıqdan 
sonra “İnfantil A” klubunda oy-
namağa başladı. Onun oyununda 
zədə aldığını göstərən adi bir hal 
belə müşahidə edilmirdi. Ancaq 
onu çox da sürətlə oynamağa 
qoymurdular. Borrell və Benayqas 
2002-ci ildə Leonu dərhal “Kadet 

B”nin 16 yaşlılar qrupuna qay-
tardılar. Məhz burada, sözün əsl 
mənasında, o, diqqəti özünə çəkdi. 

“Buna qədər soyunub-
geyinmə otağında ona heç kim 
diqqət yetirmirdi. Biz səs-küylü, 
mehriban komanda idik, o isə 
öz küncündən çıxmayan sakit, 
çəlimsiz uşaq”, – deyə, Robertin 
qardaşı Roxer Franç xatirələrini 
danışır. 

Amma yaşıl ot örtüyünün 
üzərində hər şey başqa cür idi. “O, 
bizi hövsələdən çıxarırdı-ona qarşı 
oynamaq heç mümkün deyildi”. 

Robert Franç daha sonra 
əlavə edir: “Biz başa düşürdük, 
o, bizdən çox yaxşı oynayır və 
istəyirdik ki, bir-iki itələmə ilə ona 
cavab verək, görək nə baş verəcək. 
Ancaq onun heç eyninə deyildi. 
O, elə sürətli idi ki, biz ona çata 
bilmirdik”.

Robert nə qədər onu sıxışdır-
mağa cəhd etsə də hər şey boşa 
çıxırdı: “Ha cəhd edirsən ki, ona 
çatıb bir fəndlə yerə yıxasan, o 
dərhal yoxa çıxır və artıq başqa 
müdafiəçiylə üz-üzə gəlirdi. O, əsl 
maşın idi”. 

Robert və digər oyunçular 
onunla təkbətək oynamaqdan 
qaçırdılar. “Biz bilirdik ki, topa 

heç toxuna bilmərik”. 
“Kadet B”-nin qolkiperi, ha-

zırda “Kartaxena” klubunda çıxış 
edən Pau Torres də gözlərinə ina-
na bilmirdi: “O, sakit-sakit məşq 
edirdi, ancaq sonra heyrətdən 
ağzımız açıq qalırdı. Onun üçün 
bu sehrbazlıq bir norma idi”. 

“Bəzən adama elə gəlirdi ki, 
onu saxlamağın yeganə çarəsi – 
tapançanı götürüb atəş açmaqdır. 

Yəqin yenə bir şey alınmayacaqdı, 
çünki o topu ayağından qaçırma-
dan güllədən də yayınardı”. 13 
yaşlı oğlan haqqında bu, hər şeyi 
ifadə edir. 

Messi topla olanda çox ifadəli 
idi, ancaq qalan vaxtlarda sakitcə 
dururdu. Yalnız uşaqlar Vene-
siyaya hansısa turnirdə iştirak 
etməyə yollananda, o, yavaş-yavaş 
özünü büruzə verməyə başladı. 
“Leo zarafat etməyə başladı. O, 
elə utancaq idi ki, biz, demək 
olar, onun səsini eşidə bilmirdik”, 
deyə Valiente xatırlayır. Ancaq 
bir şey köməyə gəldi ki, Messi 
La Masiyanın daha bir istedadı və 
Argentinanın gənclərdən ibarət 
yığma komandasında onun əsas 

partnyoru Viktor Vaskeslə dostluq 
etməyə başladı.Onlar hətta bir 
məktəbdə oxumuşdular. Məhz Ve-
nesiyada Messi “enona” – “liliput” 
ləqəbi aldı. 

Roxer Hiribet xatırlayır: “Biz 
yalnız səfərdən sonra, aramızda 
müəyyən anlaşma olandan sonra 
onu belə çağırmağa başladıq. 
Bu, həmişəlik belə də qaldı:hətta 
Messi əsas heyətdə debüt etməyə 

başlayandan sonra La Masiyaya 
bizə baş çəkməyə gələndə də 
dərhal “Liliput, sən özündən bö-
yük uşaqlarla necə yola gedirsən? 
soruşur və hamılıqla gülürdük”.

“Ola bilsin, biz onu qıcıq-
landırırdıq, ancaq o, bunu büruzə 
vermirdi. Onunla işləmək həmişə 
xoş idi. Mənə elə gəlir ki, biz 
sabah da onunla görüşsəydik, yenə 
də sanki heç 15 il keçməyibmiş 
kimi, sadəcə bir-birimizi qucaqla-
yardıq ”.

1987-ci il yaş qrupu 2002-
2003-cü illər mövsümündə “Kadet 
A” kateqoriyasına keçdi. Bu uşaqlar 
La Masiyanın, ola bilsin, ən yaxşı 
məzunları kimi şöhrət tapdılar. 
Onlar Tito Vilanova və Aleks 
Qarsiya ilə işlədilər. Ancaq onları 
uzun müddət bir yerdə saxlamaq 
mümkün olmadı. Sesk “Arsenal”a, 
Jerar Pike “Mançester Yunayted”ə 
yollandı.

Messi isə komandaları 
müntəzəm dəyişərək , yoluna 
davam edirdi. Əvvəlcə 19 yaşlıla-
rın, sonra “Barselona C” nin (daha 
mövcud deyil), sonra isə “Barselona 
B”nin heyətində. 16 yaşında Leo 
ilk dəfə peşəkarların heyətində 
debüt etdi, 17 yaşında isə, həmin 

dövrün ən yaxşı futbolçusu olan 
Ronaldinyo ilə birlikdə əsas heyətin 
tamhüquqlu oyunçusu oldu. 

Hazırda “Balaqer”in texniki 
katibi olan Hiribet xatırlayır: “Onu 
tanıyanların və bir yerdə oyna-
yanların hamısı onun texnikasına 
və istənilən şəraitə uyğunlaşıb 
oynamaq bacarığına təəccüb 
etmirdilər. On il əvvəl Messi topu 
itirmədən sürət yığa bilirdi, ancaq 

illər keçəndən sonra o, dəyişməyə 
və başqa keyfiyyətlərinə üstünlük 
verməyə başladı. Məsələn, hücumu 
başa çatdırmaq və ya məhsuldar 
ötürmə vermək keyfiyyətlərinə”.

“Öz karyerasının hər 
mərhələsində hansı istedadının 
kollektivə səmərə gətirəcəyinə 
qərar verir və bunun sayəsində də 
on ildir ki, bu peşənin ən yaxşısı 
kimi qalmaqdadır. Gənc yaşların-
dan bu günə qədər o həmişə yaxşı 
olmuşdur”. 

Hiribet bir şeyi də əminliklə 
bildirir ki, Messini başqalarından 
fərqləndirən təzyiqlərin ona heç 
vaxt təsir göstərməməsidir: “O, 
“təzyiq” sözü bilmir. Çox istedadlar 
olub ki, təzyiqlərə tab gətirməyi 
bacarmadıqları üçün heç nəyə nail 
ola bilməmişlər. Mən 1500 tamaşaçı 
qarşısında çıxış edəndə də ayaqla-
rım əsirdi. O isə Çempionlar Liqa-
sının finalında da öz həyətindəki 
çəmənlikdə oynadığı kimi təmkinlə 
oynayırdı”. 

Valiente etiraf edir: “Bizim heç 
birimiz onun tez bir zamanda əsas 
heyətə düşdüyünə təəccüblənmədik. 
Təəccübləndirən yalnız odur ki, o, 
karyerasının hər yeni mərhələsində 
dəyişir”. 

“O, həmişə qarşısıalınmaz 
olub. Ona qarşı “zərdab” hələ ki, 
mövcud deyil”, – deyə Torres əlavə 
edir. 

Artıq 15 il keçib və bütün 
Avropa bu sözlərin həqiqət oldu-
ğunu bilir. O zaman da ələkeçməz 
idi, indi də ələkeçməzdir. O, 
“Barselona”nın tarixini dəyişdi, 
ancaq Messi haqqında əfsanə hələ 
başa çatmayıb.

İgnasi Oliva Gispert, “Goal”

Tərcümə etdi:  
İlqar RÜSTƏMOV, 

“Xalq qəzeti”

Onu “liliput” hesab 
edirdilər... O isə nəhəng idi
Lionel Messinin “Barselona” tarixi necə başladı?

“Cəlilabad Şərab-2” ASC 
səhmdarlarının nəzərinə! 
26 dekabr 2017-ci il saat 11.00-da “Cəlilabad 

Şərab-2” ASC səhmdarlarının ümumi yığınca-
ğı Cəlilabad rayonu, Qarazəncir kəndi, “Cəlilabad 
Şərab-2” ASC-nin inzibati binasında keçiriləcəkdir.

Gündəlikdəki məsələlər:
1. Cəmiyyətin nizamnaməsinə əlavə və 

dəyişikliklərin edilməsinin təsdiqi.(nizamnamənin yeni 
redaksiyada təsdiqi)

2. Cəmiyyətin ümumi yığıncağı haqqında 
əsasnamənin təsdiqi.

3. İdarə heyəti haqqında əsasnamənin təsdiqi.
4. İdarə heyətinin və onun sədrinin seçilməsi.
5. Digər məsələlər.

İdarə heyəti

“Vaşinqton Post”: ABŞ İŞİD-in məhvindən sonra da Suriyada qalmaq istəyir 
�� ABŞ-ın Müdafiə Nazirliyi yaxın günlərdə 

Suriyadakı hərbi kontingentinin sayı ilə bağlı real 
rəqəmləri açıqlayacaq. İndiyədək bildirilirdi ki, 
bu ərəb ölkəsində ABŞ-ın 500 hərbçisi fəaliyyət 
göstərir. Əslində isə onların sayının dörd dəfə 
artıq olduğu məlum olub. Məlumatı “Reuters”ə 
istinadən TASS verib. 

Bununla bağlı “Reuters”ə 
məlumat verən anonim mənbə 
qeyd edib ki, söhbət Suriyaya 
əlavə ABŞ hərbi qulluqçularının 
göndərilməsindən deyil, Müdafiə 
Nazirliyinin yeni say sisteminin 
tətbiqindən sonra məlumatları 
dəqiqləşdirməsindən gedir. Məsələ 
bundadır ki, TASS Suriyadakı 
hərbçilərin sayı ilə bağlı Pen-
taqona və ABŞ-ın rəhbərlik 

etdiyi antiterror koalisiyasının 
İraq və Suriyada həyata keçirdiyi 
“Yenilməz qətiyyət” əməliyyatının 
qərargahına sorğu göndərib. Lakin 
hələ suala cavab verilməyib. 

Mənbə xatırladıb ki, bu 
ilin aprelində Prezident Tramp 
Müdafiə Nazirliyinə Suriya və 
İraqdakı hərbçilərin sayını istədiyi 
kimi dəyişmək səlahiyyəti verib. 
Hazırda İraqda 5262, Suriyada isə 

503 Amerika hərbçisinin olduğu 
barədə məlumat var. Bu məlumatı 
noyabrın ortalarında ABŞ Silahlı 
Qüvvələri Qərargah Rəisləri 

Komitəsinin nümayəndəsi Kennet 
Makkenzi də təsdiq etmişdi.

Bəzi məlumatlara görə, 
ABŞ hökuməti İŞİD-in məhv 

edilməsindən sonra da Suriyada, 
xüsusən ölkənin şimalında özünün 
hərbi mövcudluğunu qoruyub 
saxlamaq istəyir. Bununla ABŞ, 
eyni zamanda, Suriya hökumət 
qüvvələrinin həmin ərazilər 
üzərində öz nəzarətini bərpa 
etməsinə imkan verməməyə çalı-
şır. Bu məlumatı isə “Vaşinqton 
Post” yayıb. 

Qəzet yazıb ki, yaxın vaxt-
larda İŞİD-in tam məğlubiyyətə 
uğrayacağı qaçılmazdır və 
bununla da Amerika hərbçiləri 
Suriyada qalmaq üçün bütün 
qanuni əsaslarını itirəcəklər. 
ABŞ həbçilərinin çıxarılması 
Prezident Bəşər Əsədin hökumət 
qüvvələrinin Suriyadakı həmin ra-
yonları tutmasına səbəb olacaq ki, 
bu da İran tərəfindən dəstəklənən 

Suriya prezidentinin siyasi möv-
cudluğunu qoruyub saxlaması 
üçün təminat olacaq. “Hadisələrin 
bu cür inkişafının qarşısını almaq 
üçün ABŞ özünə sadiq qüvvələrin 
Suriyanın şimalında qalmasını 
planlaşdırır. Buna görə də burada 
İŞİD-lə mübarizə üçün “Suriya 
Demokratik Qüvvələri”ni (kürd 
hərbi birləşmələrini) hazırlayıb 
və dəstəkləyib. Hazırda ABŞ Su-
riyanın şimalında rəsmi Dəməşqə 
tabe olmayan yeni idarə strukturu 
yaratmaq və bundan Cenevrə da-
nışıqlarında Əsədə təzyiq vasitəsi 
kimi istifadə etmək istəyir”, - deyə 
qəzet yazıb. 

Paşa ƏMİRCANOV, 
“Xalq qəzeti”


